
Lingua e rede
Desde o ano 1963 celebramos e reivindicamos en Galiza a nosa lin-
gua e as nosas letras. A partir de 2006 o mesmo día celebramos
ademais o Día de Internet que, pola súa vez, coincide co Día
Mundial das Telecomunicacións e da Sociedade da Información, que
se celebra xa desde 1969. Todo isto fai que a partir de agora o 17
de maio sexa unha xornada de celebración e reivindicación simultá-
nea que se converte nunha moi boa ocasión para intensificar a rela-
ción imprescindíbel entre a lingua e a rede.

Todas as galegas e todos os galegos temos a oportunidade de parti-
cipar no mundo globalizado da rede con identidade propia a través
da nosa lingua e debemos ver internet como unha ferramenta de
comunicación, creación, difusión, participación e opinión que pode e
debe integrarnos nun contexto internacionalizado desde a nosa iden-
tidade.

O Concello de Carballo, a través do seu Servizo de Normalización
Lingüística e coincidindo con esta celebración, difundiu unha peque-
na guía de sitios web en galego, Os meus favoritos, para así contri-
buír á difusión da información na nosa lingua e para convidar a que
se navegue e a que se descubra o ciberespazo en galego, pois o
galego precisa de Internet e Internet precisa do galego.
Da guía Os meus favoritos distribuíronse 3.000 exemplares entre
centros de ensino, asociacións, empresas e na propia rúa o día 17
de maio. Se non chegou ás túas mans e estás interesada/o en tela,
só tes que solicitala en normalizador@carballo.org.

Ademais, este 2006 pode ser o do impulso do galego na rede e nas
novas tecnoloxías, sobre todo grazas a proxectos como a Iniciativa
Galega polo Software Libre (www.mancomun.org) ou a Asociación
Puntogal (www.puntogal.org), iniciativa que pretende conseguir para
a lingua e a cultura do noso país un dominio propio en internet.

A Mesa pide outro estatus xurídico para o idioma tras
o éxito da manifestación 

A Mesa pola Normalización Lingüística reclamoulles onte aos partidos políticos con
representación en Galicia ­PSdeG, Bloque e PPdeG­ e á Xunta que atendan a demanda
expresada pola sociedade galega e lle outorguen ao galego un novo estatus xurídico,
aproveitando a reforma do Estatuto de autonomía.

A organización de defensa da lingua galega avaliou onte a manifestación celebrada en
Santiago, coincidindo co Día das Letras Galegas, e presentou a nova fase da campaña
polo galego no novo Estatuto, que ten por lema Sen deber, o dereito é só unha pantomi-
ma. A Mesa amosou o seu agradecemento aos 20.000 cidadáns e cidadás que secunda­
ron a mobilización celebrada onte, así como ás entidades de diverso tipo que apoiaron o
manifesto que se leu na praza da Quintana.

Diario de Bergantiños (19-5-2006)
www.elidealgallego.com

Na prensa

O pasado 10 de xuño constituíuse
en Santiago de Compostela a
Asociación Puntogal, promovida por
diversas entidades representativas
de diferentes ámbitos da sociedade
galega.

O obxectivo é claro: a consecución
do dominio .gal coma un espazo
propio para a lingua e a cultura
galegas en internet . 

O organismo encargado de autorizar
e recoñecer os dominios é a Internet
Corporation for Assigned Names

and Numbers
(ICANN), e
Puntogal será
a encargada
de avalar a
petición, para o
que é impres­
cindíbel traba­
llar dando
pasos firmes e

contando cun
amplo apoio
social.
O ICANN valo­
ra as propostas
en función da
necesidade de
ter o dominio e
dos apoios que ten a candidatura
dentro do seu territorio: por iso é
imprescindíbel facer unha candidatu­
ra sólida con presenza de importan­
tes organismos e entidades galegas
do ámbito cultural, lingüístico e da
comunicación. 

Puntogal está formada, entre moitos
outros, pola Asociación de Editores,
Asociación de Enxeñeiros de

Telecomunicacións,
Colexio Profesional
de Xornalistas,
Consello da
Xuventude,
Empresas Galegas
Adicadas a Internet (Eganet), Galicia
Hoxe, Idesga­Galego 21,  ISOC­
Galicia, A Mesa pola Normalización
Lingüística, Real Academia Galega
(RAG), Vieiros, Compañía de Radio
Televisión de Galicia (CRTVG),
Consello da Cultura Galega,
Consello da Avogacía Galega,
Colexio Oficial de Arquitectos de
Galicia, etc. 

Toda a información en:

www.puntogal.org

Na rede
Puntogal. Na procura do dominio galego en internet

Vicepresidencia crea
unha rede de “galesco-
las” para primar a edu-
cación infantil en galego

“Escolas galegas e en galego
do século XXI”.

As 99 galescolas incrementa­
rán o número de prazas de
garderías públicas en 5.490, co
que se chegará así ás 14.089
en toda a comunidade.

La Voz de Galicia (13-5-2006)
www.lavoz.com

Xunta e RAG cren que
o galego debe ser un
deber no Estatuto

O coñecemento do galego debe
estar recoñecido como un deber
de todos os cidadáns no novo
Estatuto de autonomía. Esta foi a
mensaxe central que lanzaron
onte con motivo do Día das
Letras Galegas, tanto o presiden­
te da Xunta como o mandatario
da Real Ademia Galega (RAG).

El Correo Gallego (18-5-2006)
www.elcorreogallego.es




